
   Юрату

   Анатолий Ырьят | Сăвă

   Асап, телей парнелекен,

Каллех тĕл пултăм-ши сана?

Каварлăха çĕнтерекен,

Пулăшмах килтен-и мана?

Анчах кирлех-ши калаçма,

Кирлех-ши шеллекен сăмах?

Эпир хăпартнăччĕ каçма,

Ишĕлчĕ вăл та самантрах.

Сан çуттупа ăшăннă чун

Сисмеремĕр те — сивенчĕ,

Çуллахи вăрăм, шăрăх кун

Шап-шурă юрпа витĕнчĕ.

Сан асапна, сан ырлăхна

Тутанса пăхнă чун кăна

Пулайĕ пурнăçра хăна:

Тав ту, тав ту эсĕ ăна!

  